ՆԱԽԱԳԻԾ


ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_____» ___________ 2018 թվականի N _______-Ա

«ԲԱՐՁՐԱՎՈԼՏ ԷԼԵԿՏՐԱՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԲԱԺՆԵՏՈՄՍԵՐՈՎ ՀԱՎԱՍՏՎԱԾ ԻՐԱՎՈՒՆՔՆԵՐԻ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
-------------------------------------------------------------------------------------------------


Հիմք ընդունելով Հայաստանի Հանրապետության կառավարության 2017 թվականի օգոստոսի 24-ի №1035-Ա որոշմամբ հավանության արժանացած և  հավատարմագրային կառավարման հիմնադրի` Հայաստանի Հանրապետության, ի դեմս Հայաստանի Հանրապետության էներգետիկ ենթակառուցվածքների և բնական պաշարների նախարարի և հավատարմագրային կառավարչի` «Տաշիր Կապիտալ» փակ բաժնետիրական ընկերության միջև 2017 թվականի սեպտեմբերի 25-ին ստորագրված  «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին պայմանագրի 2.15 կետի դրույթը՝ Հայաստանի Հանրապետության կառավարությունը       ո ր ո շ ու մ     է.
Հաստատել «Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը՝ համաձայն հավելվածի:


Տեղեկանք-հիմնավորում

«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարությունը 24.08.2017թ. №1035-Ա որոշմամբ  հավանություն է տվել և Հավատարմագրային կառավարման հիմնադրի` Հայաստանի Հանրապետության, ի դեմս ՀՀ էներգետիկ ենթակառուցվածքների և բնական պաշարների նախարարության և «Տաշիր Կապիտալ» ՓԲԸ-ի (այսուհետ` Հավատարմագրային կառավարիչ) միջև 2017թ. սեպտեմբերի 25-ին ստորագրվել է Բարձրավոլտ էլեկտրացանցեր» ՓԲԸ-ի (այսուհետ` Ընկերություն) բաժնետոմսերով հավաստված իրավունքները հավատարմագրային կառավարմանը հանձնելու մասին պայմանագիրը (այսուհետ` Պայմանագիր): 
Պայմանագրի 2.15 կետով սահմանվել է, որ Հավատարմագրային կառավարիչը ՀՀ կառավարության հաստատմանն է ներկայացնում հավատարմագրային կառավարման ծրագիր, որը պետք է պարունակի հավատարմագրային կառավարչի  պարտականությունները, նրա կողմից ընկերությունում իրականացվող ներդրումային ծրագրերը, ընկերության գործունեության գնահատման ֆինանսական և որակական  ցուցանիշները: 


	2.
	Կարգավորման նպատակը և բնույթը

	
	ՀՀ կառավարության սույն որոշման նախագծով հաստատվում է «Բարձրավոլտ էլեկտրացանցեր» ՓԲԸ-ի բաժնետոմսերով հավաստված իրավունքների հավատարմագրային կառավարման ծրագիրը (այսուհետ` Ծրագիր):
Ընկերության հավատարմագրային կառավարումը Հավատարմագրային կառավարչի կողմից թույլ կտա Ծրագրում ներկայացված ներդրումային ծրագրերի իրականացման համար ներգրավել շուկայականից ցածր տոկոսադրույքով, երկարաժամկետ փոխառու միջոցներ (այդ միջոցները ներգրավվելու են առանց Հայաստանի Հանրապետության կառավարության երաշխիքի), կազմել Ընկերության կարճաժամկետ, միջնաժամկետ և երկարաժամկետ զարգացման գործողությունների ծրագրեր, իրականացնել շարունակական բարեփոխումներ՝ ապահովելով Ծրագրի կատարման ընթացքում ակնկալվող արդյունքների անընդհատ բարելավումը, այն է՝ վերակառուցել կամ արդիականացնել Ընկերության սեփականությունը հանդիսացող ենթակայանները, էլեկտրահաղորդման գծերը, այլ հիմնական միջոցները, և այդպիսով ապահովել Ծրագրով նախատեսված թիրախային արդյունքները, Ընկերության երկարաժամկետ արդյունավետ կառավարումը:
Ծրագրի տեսլականը հիմնված է հետևյալ սկզբունքի վրա՝ ապահովել անվտանգ և հուսալի էլեկտրահաղորդման համակարգ: Ծրագիրը միտված է Ընկերության արդյունավետ և թափանցիկ կառավարմանը՝ կարողությունների զարգացմանն ուղղված ներդրումների իրականացմանը, երկարաժամկետ հեռանկարում ֆինանսական կայուն վիճակի ապահովմանը,  հաշվառման համակարգի կատարելագործմանը, մարդկային ռեսուրսների արդյունավետ կառավարմանը:
Ծրագրում ներկայացվում են Ընկերության գործունեության հիմնական ուղղությունները, հավատարմագրային կառավարման հիմնական նպատակները և առաջնահերթությունները, Հավատարմագրային կառավարչի և Հիմնադրի իրավունքներն ու պարտականությունները, Ընկերության սակագնային քաղաքականությունը, ֆինանսական և ոչ ֆինանսական ցուցանիշները, հավատարմագրային կառավարման ընթացքում ներդրումային քաղաքականությունը և գործունեությունը, դրանց իրականացման ենթակա միջոցառումները:

	3
	Նախագծի մշակման գործընթացում ներգրավված ինստիտուտները և անձինք

	
	ՀՀ էներգետիկ ենթակառուցվածքների և բնական պաշարների նախարարություն:





ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին» ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՏԵՂԵԿԱՆՔ

«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ


«Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքների հավատարմագրային կառավարման ծրագիրը հաստատելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

